
ᑭᐱᒋᓐ

ᑲᑲᔥᑭᑐᓐ ᒋᑭᐧᐃᑐᑲᓱᔭᓐ ᐊᐱ 
ᑭᐱᒋᓴᑲᐧᓴᔭᓐ. 
ᐧᐃᓐᑫ ᑎᐯᓂᒥᐧᐁ ᐊᓭᒪ ᐃᐃᒪ ᓂᑭᑎᓐ 
ᑲᑕᑯᓂᑲᑌᒃ. ᐊᐱ ᑭᐱᒋᓴᑲᐧᓴᔭᓐ 
ᐊᑯᓯᐧᐁᓂᒧᓇᓂᐧᐊᓐ, ᐧᐊᑫᐧᐃᓇᐧᐁᓯᓇᓂᐧᐊᓐ, 
ᑲᐧᐃᓐ ᒋᑭᓂᐸᓂᐧᐊᒃ, ᑲᑭᐱᑲᐧᐃᔅ, 
ᑲᐅᓱᓱᑕᒻ, ᐱᔑᔑᒃ ᑫᑯᓐ ᑲᐧᐃᒥᒋᓐ. 
ᒥᑯᔥᑲᑕᒪᓐᒋᐅᐧᐃᓇᓐ ᓂᐧᔕᓱᑯᓐ ᐃᓂᑯᒃ 
ᒥᑕᓱᑯᓐ ᑲᐱᒥᐃᔑᔭ ᑲᔦ ᑕᑭᑲᔥᑭᒋᑲᑌ 
ᒋᔕᑯᒋᐃᐧᐁᒪᑲᓯᓄᒃ. ᑭᔥᐱᓐ ᓂᑲᓐ 
ᑲᑭᑫᑕᐧᑲᒃ ᑫᐊᓂᔑᔭᓂᐧᐊᒃ ᑲᑭᐧᐃᒋᐃᑯᓐ 
ᒋᐧᑲᔭᒋᔭᓐ ᒋᐅᒋ ᑲᔥᑭᑐᔭᓐ ᒋᑭᐱᒋᓴᑲᐧᓴᔭᓐ. 

ᑫᐃᔑᐧᐃᑐᑲᓱᔭᓐ ᑲᔦ 
ᑫᐃᔑᐧᐊᐧᐁᓇᑐᔭᓐ 
ᐧᐃᑭᐱᒋᓴᑲᐧᓴᔭᓐ, ᑲᐧᑫᒋᒻ 
ᑭᒪᔥᑭᑭᐧᐃᓂᓂᒻ.

ᑲᐧᑫᑭᑫᓐᑕᓐ ᐧᐁᑯᓀᓐ ᑲᐅᒋᓴᑲᐧᓴᔭᓐ: 
ᑲᐧᑫᑭᑫᓐᑕᓐ ᐧᐁᑯᓀᓐ ᑲᐅᒋᓴᑲᐧᓴᔭᓐ ᑲᔦ ᑕᔥ ᐊᐱ ᑭᐅᓀᑕᒪᓐ ᒋᑭᐱᒋᓴᑲᐧᓴᔭᓐ, ᒥᐃᒪ 
ᑫᐅᒋ ᐧᑲᔭᓐᒋᔭᓐ. ᐅᔑᐱᐊᓐ ᐧᐁᑯᓀᓐ ᑲᐅᒋᓴᑲᐧᓴᔭᓐ ᑲᔦ ᐧᐁᑯᓀᓐ ᑲᐅᒋ ᑲᐧᑫᑭᐱᒋᓴᑲᐧᓴᔭᓐ. 
ᓇᓇᑲᑕᐧᐁᓐᑕᓐ ᐊᓂᓐ ᐁᔑ ᑲᓇᐧᐊᐸᒥᑎᓱᔭᓐ, ᑭᒥᓄᔭᐧᐃᓐ, ᐁᔑᑲᓇᐧᐊᐸᑕᒪᓐ ᑫᑯᓐ, ᑭᔓᓂᔭᐧᐃ 
ᐃᔑᓭᐧᐃᓐ ᑲᔦ ᑲᐃᔑᐱᒪᑎᓯᔭᓐ. ᓇᓇᑲᑕᐧᐁᓐᑕᓐ ᐧᐁᑯᓀᓐ ᐁᐅᒋ ᑭᒋᓀᑕᐧᑲᑭᓐ.  

ᑕᐸᑎᓇᑐᓐ ᑫᑯᓇᓐ ᒋᒥᑲᒪᓐ ᐧᐁᑯᓀᓐ ᑲᐅᒋᓴᑲᐧᓴᔭᓐ, ᔕᑯᒡ ᐃᑕᔥ ᑲᔦ ᓇᐧᐊᒡ ᑕᐸᑎᓇᑎᓄᓐ 
ᑫᑯᓇᓐ ᑫᑭᐅᒋ ᑭᐱᒋᓴᑲᐧᓴᔭᐸᓐ.  

ᐳᓂᑐᓇᓐ ᑯᑕᑭᔭᓐ ᑭᑎᑭᔑᒋᑫᐧᐃᓇᓐ: 
ᐊᐱ ᑭᑭᑫᑕᒪᓐ ᐧᐁᑯᓀᓐ ᑲᐅᒋᓴᑲᐧᓴᔭᓐ, ᒥᐃᒪ ᑫᐅᒋ ᑭᑫᓐᑕᒪᓐ ᑫᑯᓐ ᑲᐃᔑᒋᑫᔭᓐ ᑲᐅᒋ 
ᓴᑲᐧᓴᔥᑲᔭᓐ ᑲᔦ ᑫᑐᑕᒪᓐ ᒋᐊᓐᒋᓭᑐᔭᓐ ᑫᑯᓐ. ᓇᔥᑫ ᑭᔥᐱᓐ ᐁᑕᑯᐧᑲᐱᒥᓂᐧᑫᔭᓐ ᑲᓴᑲᐧᓴᔭᓐ, 
ᑌᑯᒡ ᑎ ᑭᑕᑭᒥᓂᐧᑲᑕᓐ.

ᒋᐸᑭᑎᓂᑎᓱᑲᑕᒪᓐ ᒋᑭᐱᒋᓴᑲᐧᓴᔭᓐ: 
ᓂᑕᒻ ᐃᔑᒋᑫᓐ, ᑌᐸᑫᓂᒥᑎᓱᓐ ᒋᐧᐃᐃᔑᑲᔥᑭᑐᔭᓐ. ᒥᓇᐧᐊ ᑕᔥ ᒋᑎᐸᒋᒧᑕᐧᐊᐧᑕ 
ᑭᒥᓄᐧᐃᒋᐧᐊᐧᑕ ᑲᔦ ᑭᑎᓇᐧᐁᒪᑲᓇᒃ ᐁᑭᒋᓀᑕᒪᓐ ᑲᐧᐃᑭᐱᒋᓴᑲᐧᓴᔭᓐ ᑲᔦ ᐁᐸᑯᓭᓂᒪᐧᑕ 
ᒋᐧᐃᑐᑲᐧᐃᐧᑲ. 

ᓂᑲᓐ ᑲᐧᑫᒋᐃᑎᓱᓐ: 
ᒋᐧᐸ ᐊᓂ ᑲᔥᑭᑐᔭᓐ ᒋᑭᐱᒋᓴᑲᐧᓴᔭᓐ, ᐱᓇᒪ ᐃᔑᒋᑫᓐ ᑕᐱᔥᑯ ᐱᑯ ᑲᓂᑕᓴᑲᐧᓴᓯᒃ 
ᒋᔑᓇᓇᑲᑕᐧᐁᑕᒪᓐ. ᐯᐸᑭ ᐱᑯ ᒋᐅᒋ ᐊᔭᓐᑕᐊᒥᔭᓐ ᒋᐊᓂᐧᑲᔭᒋᔭᓐ ᑲᒥᒐᒃ ᑭᒋᑕᑯᑭᐧᐃᓐ. ᑫᒪ 
ᓇᐧᐊᒡ ᒋᐧᐸᑕᐧᐃᓴᑲᐧᓴᔭᓐ ᑫᒪ ᐯᐸᑭ ᐁᑕᑯ ᑲᓴᑲᐧᓴᔭᓐ. 

ᒋᐅᓀᑕᒪᓐ ᑭᔑᑲ ᑫᐃᔑᑭᐱᒋᓴᑲᐧᓴᔭᓐ: 
ᑭᔕᒡ ᒋᐅᓀᑕᒪᓐ ᐊᓐᑎ ᑫᐊᔭᔭᓐ ᑲᔦ ᐊᓂᓐ ᑫᐃᔑᒋᑫᔭᓐ ᐃᐃᐧᐁ ᐊᐱ. ᒋᐧᐊᐧᐁᓀᓐᑕᒪᓐ ᑭᔑᑲ 
ᐯᔑᐧᑲᓐ ᐃᑯ ᑲᓂᑕᐃᔑᒋᑫᔭᓐ ᑲᔦ ᒋᑭᑭᓇᐧᐊᒋᐱᐊᒪᓐ ᑭᓯᓱᒪᓯᓇᐃᑲᓂᒃ. ᑲᑲᔥᑭᑐᓐ ᐃᑕᔥ 
ᒋᑭᐱᒋᓴᑲᐧᓴᔭᓐ ᑭᔥᐱᓐ ᐅᔑᐃᑲᑌᒃ.  

ᐧᑲᔭᓐᒋᓐ ᑭᔑᑲ ᑲᐧᐃᔑᑭᐱᒋᓴᑲᐧᓴᔭᓐ ᑲᔦ ᓂᑲᓐ ᐃᓇᑫ: 
ᐧᑲᔭᓐᒋᓐ ᑲᔦ ᑲᐧᑫᔕᑯᒋᑐᓐ ᒪᓇᒪᓐᒋᐅᐧᐃᓐ ᓂᑕᒻ ᑲᑭᐱᒋᓴᑲᐧᓴᓂᐧᐊᒃ ᑲᐃᔑᓂᔭᐧᐊᒃ. ᑫᑯᐧᐃᓐ 
ᐃᔑᒋᑫᑫᓐ ᑫᑯᓐ ᑫᑭᐅᒋ ᐊᓐᑕᐧᐁᓂᒪᑦ ᐊᓭᒪ. ᑫᑯᓐ ᑲᒥᐧᓀᑕᒪᓐ ᒋᑐᑕᒪᓐ ᒋᐅᑕᒥᐃᑎᓱᔭᓐ. ᑲᔦ 
ᒋᐱᐅᔭᓐ ᒋᐊᓂᐧᑫᑭᓭᑭᓐ. ᓂᑕᒻ ᑲᑭᐱᒋᓴᑲᐧᓴᓂᐧᐊᒃ ᐧᐃᓐᑫ ᒥᑯᔥᑲᑌᑕᐧᑲᓐ ᑲᔦ ᑲᐧᐃᓐ ᐧᐁᐧᐁᓂ 
ᒋᓂᐸᓂᐧᐊᒃ ᐊᓂᔥ ᑭᔭᐤ ᐁᑲᐧᑫ ᓇᓇᒪᔦᑕᒧᒪᑲᒃ ᐁᓂᓇᑲᓂᐧᐁᒪᑲᒃ ᓂᑭᑎᓐ ᐊᓭᒪᑲᒃ ᑲᑕᐧᑲᒃ. 

ᑌᐧᐯ ᐱᑯ ᒋᓀᐱᒋ ᐳᓂᐊᑦ ᐊᓭᒪ: 
ᓂᐱᐧᐊ ᐃᓀᑕᐧᑲᓐ ᑲᑲᔥᑭᒋᑲᑌᒃ ᑭᐱᒋᓴᑲᐧᓴᐧᐃᓐ. ᑲᐧᐃᓐ ᑯᑎᓄ ᐯᔑᐧᑲ ᑫᒪ ᓂᐧᔕ ᐸᓐᑭᔑᓂᔭᓐ. 
ᒥᐱᑯ ᒥᓇᐧᐊ ᐃᔑᑲᐧᑫᒋᑐᓐ ᒋᑲᐧᑫ ᒪᓐᔑᑕᒪᓱᔭᓐ ᒪᓀᓐᑕᒧᐧᐃᓇᓐ ᒣᔥᐧᑲᒡ ᒋᒥᓄ ᓇᓇᑲᑕᐧᐁᑕᒪᓐ.

ᑫᑐᑕᒪᓐ ᐧᐃᑭᐱᒋᓴᑲᐧᓴᔭᓐ:
ᑲᔦ ᑫᑯᓇᓐ ᑫᑭᐧᐃᑐᑲᑯᔭᓐ


